
2024-2025 оқу жылы 



Бала саны 1-4 сыныптар 5-9 сыныптар Арнайы 

мамандар саны 

34 23 11 3 

Ұйымдастырушылық жұмыс 

           Оқу жылының басында мектептің психологиялық-педагогикалық 

қолдау қызметі құрылып, мамандар құрамы бекітілді. ППҚҚ жылдық 

жұмыс жоспары және психологиялық-педагогикалық қолдау қызметі 

отырыстарының жылдық жұмыс жоспары бекітілді. Сонымен қатар, мектеп 

логопедінің жылдық жұмыс жоспары, ата-аналармен жүргізілетін жылдық 

жұмыс жоспары, мектеп мұғалімдерімен жүргізілетін жылдық жұмыс 

жоспары, ата-аналарға кеңесті тіркеу журналы, мектеп мұғалімдеріне 

кеңесті тіркеу журналы, оқушылардың сабаққа қатысуын тіркеу 

журналдары бекітілді. 

                  Сөйлеу тілінде бұзылыстары бар білім алушыларға 

логопедиялық диагностика жүргізу мақсатында оқу бағдарламаларына 

сәйкес дидактикалық материалдар, сөйлеу карталары, оқушының сабақтағы 

іс-әрекетіне бақылау формалары (форма 2а, 2б) дайындалды. 

  

          Білім алуда ерекше қажеттіліктерін бағалау және оқушыларды 

педагогикалық қолдаудың (көмек) мазмұнын анықтау 

          1-15 қыркүйек аралығында сөйлеу тілінде бұзылыстары бар білім 

алушыларға кешенді логопедиялық диагностика жүргізілді. Диагностика 

нәтижесінде педагог-логопедтің түзете-дамыту сабақтарына 19 бала 

тіркеуге алынды. 

         2024-2025 оқу жылын қыркүйек айында 35 оқушымен басталды.  1 – 4 

сыныптар – 22  оқушы, 5 – 9 сыныптар – 3 оқушы. Қазан айында 5 «Г» 

сынып және  6 «Ж» сынып білім алушысы басқа мектепке ауысып 

кетті.  Желтоқсан айын  33 оқушы мен аяқталды. 

       Мектеп мамандарының сұрауымен және  емхана тексерісінің 

нәтижесінде   аудандық ПМПК -ға жіберілді. Тұжырымдамасы негізінде 

арнайы мектеп жағдайында оқыту ұсынылды.  Ата – ана өтінішемен тағы да 

2 оқушы жіберіліп Ерекше білім беруді қажет ететін білім алушылар 

қатарына қосылды. Сонымен оқушы саны 34 оқушы . 

ПМПК қорытындысы мен ұсыныстарына сәйкес 3 оқушы және 

мектеп мұғалімдерінің сұраныстары бойынша (7-форма) оқу 

бағдарламасын меңгеруде қиындықтары бар сөйлеу тілінде бұзылыстары 



бар 2  білім алушыға логопедиялық диагностика жасалып, сөйлеу 

карталары толтырылды. 

ЖСТД ІІ-деңгейімен 1 оқушы, ЖСТД ІІ-ІІІ деңгейімен 3 оқушы, 

ЖСТД І-ІІдеңгейімен 3  оқушы, дыбыс айту бұзылыстары бар – 1 оқушы, 

ЖСТД ІІІ деңгейімен 9 оқушы, жазбаша сөйлеу тілінде бұзылыстары бар – 

1 оқушы және тұтықпасы бар 1 оқушы тізімге алынды. 

Психологиялық-педагогикалық қолдау қызметінің мамандары 

(арнайы педагог, педагог-логопед, педагог-психолог) оқушылардың 

сабақтарына қатысып, бақылау хаттамалары (форма 2а,б) толтырылды. 

          Ата-аналармен сұхбат және сауалнамалар (1а, 1б формалары), 

оқушылардың коммуникативі паспорттары толтырылып, зерттелінді. 

          Оқушылардың оқу қиындықтарының көріністерін және олардың 

себептерін ұжымдық талқыланды (Әр оқушыға 3-форма, 4-форма, 5-

формалары толтырылды). 

ПМПК қорытындысы және логопедиялық диагностика нәтижесінде 19 

білім алушыға жеке дамыту бағдарламалары әзірленді. 

Оқушыларды логопедиялық қолдау және оның тиімділігін бағалау 

          Жеке дамыту бағдарламаларына сәйкес жеке және топтық 

сабақтардың күнтізбелік-тақырыптық жоспарлары құрылды. Бекітілген 

сабақ кестесіне сәйкес түзете-дамыту сабақтары жүргізілді. 

            Психологиялық-педагогикалық қолдаудың жеке бағдарламасы мен 

жеке оқыту бағдарламаларын іске асырудың сәттілігін динамикалық байқау 

мақсатында оқу жылының басында, бірінші жартыжылдықтан кейін және 

жылдың соңында ереше білім беру қажеттіліктері бар оқушылардың 

сабақтарына қатысып, бақылау хаттамалары толтырылды. 

  

 Кеңестік-әдістемелік қызмет 

2024-2025 оқу жылының бірінші жартыжылдығында  13 ата-анаға  (Ата-

аналарға арналған кеңесті тіркеу журналында тіркелген) психологиялық-

педагогикалық және түзете-дамыту жұмыстарының мазмұны бойынша 

кеңестер берілді. 

2024ж ата-аналармен жүргізетін жылдық жұмыс жоспарына сәйкес 

«Қазақ тіліне тән дыбыстардың бұзылысын түзету ерекшеліктері» 



тақырыбында ата-аналарға арналған шебер сынып өткізілді. Шебер сыныпқа 

барлығы 13 ата-ана қатысты. 

Шебер сыныптың негізгі бөлімінде қазақ тіліне тән дыбыстардың 

акустикалық-артикуляциялық ерекшеліктеріне сипаттама беріліп, ата-

аналармен бірге дыбыстардың артикуляциялық қалпы нақтыланды. Мысалы: 

«Ә» дыбысын айтқанда сөйлеу мүшелерінің әрекеті төмендегідей болады. Екі 

езу сәл кері тартылып жымиып күлген кісінің кейпін көрсетеді. Үстінгі тістері 

мен астыңғы тістерінің арасы а дыбысын айтқандағыдан гөрі жақынырақ 

қашықтықта сақталады. Тілдің ұшы астынғы тістерге тіреледі де үсті 

көселіп   жатады.   Жұмсақ таңдай   көтеріліп,  мұрын ауа жолын жауып 

тұрады/. 

Шебер сыныптың практикалық бөлімінде қазақ тіліне тән дыбыстардың 

айтылу бұзылыстарын түзету әдіс-тәсілдері тәжірибе жүзінде көрсетілді. 

Ата-аналармен бірге «Ң», «Қ», «Ә» дыбыстарын түзету әдіс-тәсілдері 

бойынша практикалық жұмыстар жасалды: 

1. Ә дыбысын дұрыс айтқызу үшін «А» дыбысының 

артикуляциялық қалпын есімізге түсіреміз.  «А» дыбысын айтқан 

кезде, тілді алдыңғы тістерге тигізе жылжытып, тілдің ортасын 

аздап дөңестендіріп ұстаймыз. Ә дыбысымен буын айтуға 

машықтандырғанда алдымен тіл алды дауыссыздарынан бастаған 

жөн. Мысалы: әт-тэ, эл-лэ, әс-сә, әз-зә; 

2. «Ң» дыбысын дұрыс айтқызу үшін «Н» дыбысын созып айтуды 

ұсынамыз. Сол кезде шпатель көмегімен тілді жұмсақ таңдайға 

дейін итеріп, тілдің түбірін жұмсақ таңдайға тигізіп ұстап тұру 

керек. Қазақ тіліне тән дауыссыз дыбыстардың барлығы тіл арты 

дыбыстары болғандықтан осы әдісті барлық дыбыстарға 

қолданса болады. 

3. «Ң» дыбысын дұрыс айтқызу үшін «М» дыбысын айтқызып, 

ерінді екі саусақпен ашып ұстап тұру керек. 

Шебер сыныптың соңында ата-аналарға ақпараттық үлестірмелі 

материалдар таратылды. «Бір ауыз сөз» әдісі арқылы кері байланыс жасалып, 

жұмыс қорытындыланды. 

Ата аналарды ақпараттандыру мақсатында «Артикуляциялық 

жаттығулар – сөйлеу тілін түзетудің басты құралы», «Балалардағы сөйлеу тілі 

бұзылыстарын алдын-алу» тақырыптарында үлестірмелі материалдар 

дайындалып, таратылды. 

2024-2025 оқу жылының бірінші жартыжылдығында   мектеп мұғаліміне 

(Мектеп мұғалімдеріне арналған кеңесті тіркеу журналында тіркелген) 

психологиялық-педагогикалық және әдістемелік кеңестер берілді. 



Мектеп мұғалімдерін ақпараттандыру мақсатында «Диспраксиялық 

дисграфияны түзетуге арналған тапсырмалар жинағы, «Тілдік талдау мен 

жинақтау дағдыларының бұзылысы салдарынан болған дисграфияны түзетуге 

арналған тапсырмалар жинағықтары таратылды. 

